
Dymuna Gofal Cymdeithasol Cymru gael dyfynbrisiau ar gyfer y darn gwaith canlynol:

Paratoi cynnwys ysgrifenedig ar gyfer Adnodd E-ddysgu ar Ymwybyddiaeth Gofalwyr 
Trosolwg
Gofalwyr yng Nghymru sy’n darparu mwyafrif y cymorth a roddir i’r bobl fwyaf bregus yn ein cymdeithas, o bell ffordd.  Yn ôl adroddiad diweddar
, gellid ystyried bod 1 o bob 10 o bobl yng Nghymru yn ofalwr di-dâl, ac amcangyfrifir bod gwerth eu cymorth i’r economi gyfwerth ag £8.1 biliwn. Yn sgil cyflwyno Deddf Gwasanaethau Cymdeithasol a Llesiant (Cymru), cydnabyddir pwysigrwydd gofalwyr ac, yn y ddeddfwriaeth, mae dyletswydd i gynnal asesiadau o ofalwyr er mwyn deall eu rôl yn well a helpu i roi cyngor ar ba gymorth gallai fod ar gael.
Her glir i bob gwasanaeth yw gallu adnabod, cydnabod ac yna, yn ei dro, cefnogi a chynghori gofalwyr yn well.  Gwelir bod y lefel hon o ryngweithio yn gallu cael effaith gadarnhaol arwyddocaol ar fywyd gofalwyr a’r rôl bwysig a chwaraeant.

Mae Gofal Cymdeithasol Cymru, yn gweithio gyda phartneriaid o’r sector iechyd, llywodraeth leol a’r trydydd sector, yn bwriadu datblygu adnodd e-ddysgu sy’n canolbwyntio ar ymwybyddiaeth gofalwyr. Bydd yr adnodd arfaethedig hwn yn defnyddio adnodd presennol gan GIG Cymru (mae dogfen wedi’i hatodi yn amlinellu’r cynnwys presennol) yn sylfaen iddo.  Trwy grŵp llywio, rydym wedi datblygu amlinelliad o’r cynnwys allweddol y mae ei angen mewn adnodd o’r fath, gan gynnwys:
· Pwy sy’n ofalwr? (gofalwyr ifanc, gofalwyr sy’n oedolion ifanc, gofalwyr hŷn, gofalu o bell)
· Pa gymorth mae gofalwyr yn ei ddarparu 
· Effaith y rôl ofalu (cadarnhaol a negyddol)

· Beth mae gofalwyr yn ei ddweud?

· Gofyn cwestiynau i alluogi’r sawl sy’n cwblhau’r e-fodiwl ystyried beth mae hyn yn ei olygu iddyn nhw yn eu rôl 
· Hawliau gofalwyr a’r gyfraith 

· Amrywiaeth o senarios i adlewyrchu cynulleidfa eang
· Pwyslais ar atal – nid aros am argyfwng
· Nid oes rhaid i ofalwyr wneud hyn – yn fodlon ac yn gallu 

Bydd cynulleidfa allweddol yr adnodd hwn yn eang ac yn cynnwys, er enghraifft:
· Staff y GIG
· Gweithwyr gofal cymdeithasol 
· Staff y pwynt cyswllt cyntaf / pwyntiau gwybodaeth (er enghraifft staff gwybodaeth, cyngor a chymorth, clercod apwyntiadau, ysgrifenyddesau meddygol, mannau gwybodaeth WRVS ac ati)
· Darparwyr gofal cymdeithasol 
· Adrannau awdurdodau lleol (er enghraifft i adlewyrchu blaenoriaethau corfforaethol – addysg, hamdden, tai, llyfrgell ac ati)

· Adrannau adnoddau dynol 
· Grwpiau cymunedol 
Bydd yr adnodd ar gael ar lwyfannau e-ddysgu Gofal Cymdeithasol Cymru a GIG Cymru.

Y gwaith gofynnol 
Mae arnom angen i’r ymgeisydd llwyddiannus baratoi’r cynnwys ysgrifenedig mewn dogfen Word ar gyfer yr adnodd e-ddysgu, gan ddefnyddio’r meysydd pwnc uchod yn sail i’r strwythur.  Byddai angen datblygu’r cynnwys hwn yn Saesneg yn unig, oherwydd gwneir y cyfieithu i’r Gymraeg ar wahân.   Bydd arnom angen i’r cynnwys weithio yn unol â gofynion dysgu ar-lein a byddai’n ofynnol i’r ymgeisydd llwyddiannus gydweithio â thîm technegol Cydwasanaethau’r GIG i sicrhau bod hyn ar waith.   Hefyd, bydd angen i’r cynnwys gydymffurfio â chanllawiau Gofal Cymdeithasol Cymru ar ‘dôn y llais’ (dogfen wedi’i hatodi) a gallu cael ei ddefnyddio fel cynnwys mewn gwahanol ffurfiau (er enghraifft, fersiwn print).
O ystyried natur e-ddysgu, byddem yn awyddus i’r ymgeisydd llwyddiannus helpu i gyfrannu syniadau creadigol am sut gallai’r cynnwys gael ei ddefnyddio gan y gwyliwr er mwyn manteisio i’r eithaf ar dechnoleg o’r fath a sicrhau bod yr adnodd yn wybodus ac yn hoelio sylw.

Sylwch, bydd yr holl agweddau technegol (adeiladu, ac ati) yn cael eu cyflawni gan dîm technegol Cydwasanaethau’r GIG a chynigir mai 45 munud ar y mwyaf y bydd yr e-ddysgu’n ei gymryd i’w gwblhau.
Mae’n ofynnol gennym i’r ymgeisydd llwyddiannus, wrth ddatblygu’r cynnwys ysgrifenedig, gynnwys proses sy’n sicrhau bod safbwyntiau gofalwyr a safbwyntiau’r grŵp llywio’n cael eu hystyried.
Hefyd, mae’n ofynnol gennym fod yr ymgeisydd llwyddiannus yn datblygu elfen arfarnu  ymlaen llaw ac arfarnu dilynol ar gyfer yr adnodd, a fydd yn cyflawni asesiad gwaelodlin o wybodaeth ac amgyffredion ar y dechrau ac, yna, yn gallu dilysu gwerth ac effaith y dysgu ar y diwedd.
Bydd yr adnodd terfynol yn cysylltu â Dewis Cymru (www.dewis.cymru) i alluogi gwylwyr i gael mynediad at wybodaeth am ofalwyr lleol.
Cyllideb ac amserlen 
Mae gan Gofal Cymdeithasol Cymru gyllideb o hyd at £8,000 (gan gynnwys TAW, os yw’n berthnasol) i gefnogi datblygiad y cynnwys a, phan fydd wedi’i gwblhau, bydd yn dal yr Hawliau Eiddo Deallusol ar gyfer y gwaith a ddatblygwyd.  Mae’r canlynol yn amlinellu amserlen y gwaith.
· 19 Rhagfyr 2017 – cau’r fanyleb 
· 22 Rhagfyr 2017 – dyfarnu’r gwaith 
· 31 Ionawr 2018 – cwblhau’r cynnwys a’i gyflwyno i Gofal Cymdeithasol Cymru 
Ymateb i’r cais am ddyfynbris 
Os yw hyn o ddiddordeb i chi, ymatebwch i Bethan Roberts ar bethan.roberts@gofalcymdeithasol.cymru erbyn canol dydd, dydd Llun 19 Rhagfyr 2017.
Bydd angen i’r ymateb gynnwys:

· Amlinelliad o’ch arbenigedd yn gysylltiedig â gofalwyr 

· Cadarnhad o’ch gallu i gyflawni’r amserlen ar gyfer y gwaith hwn ac yn ôl y gyllideb sydd wedi’i neilltuo
· Dadansoddiad o’r diwrnodau y bydd eu hangen i gyflawni’r gwaith 
· Amlinelliad o’r broses arfaethedig ar gyfer ysgrifennu’r cynnwys a chyfranogiad gofalwyr a’r grŵp llywio
Dylid cyfeirio unrhyw ymholiadau ynghylch y gwaith hwn at andrew.bell@gofalcymdeithasol.cymru 

